
Borgarráð

       

Stofnframlög:  Úthlutanir ÍLS 2016 - Auglýsing og matsnefnd Reykjavíkurborgar 2017 

Lagt er til að Reykjavíkurborg auglýsi eftir umsóknum um stofnframlög borgarinnar með 
umsóknarfresti til 31. janúar nk. í samræmi við auglýsingu Íbúðalánasjóðs (ÍLS) þann 30. 
desember sl. Íbúðalánasjóður auglýsti umsóknarfrest vegna seinni úthlutunar stofnframlaga 
ÍLS ársins 2016, opið er fyrir umsóknir til 31. janúar 2017. Í fjárhagsáætlun 
Reykjavíkurborgar er gert ráð fyrir 800 mkr. stofnframlögum á árinu 2017. 

Greinargerð:
Lagt er fram til kynningar hjálagt minnisblað fjármálastjóra um niðurstöðu Íbúðalánasjóðs 
(ÍLS) vegna umsókna um stofnframlög og um auglýsingar eftir nýjum umsóknum um 
stofnframlög. Með bréfi dags. 30. desember sl. tilkynnti Íbúðalánasjóður (ÍLS) að fallist hafi 
verið á umsóknir eftirtalinna aðila um stofnframlög ýmist að fullu eða að hluta og með 
skilyrðum: Almenna íbúðafélagið Bjarg hses, Félagsbústaðir ehf og Nauthólsvegur 83 hses. 
Ekki kemur fram í bréfum ÍLS hvernig farið er með umsókn Brynju Hússjóðs 
Öryrkjabandalagsins sem virðist ekki hafa fengið brautargengi. 

Áætlað stofnvirði ofangreindra umsókna var við afgreiðslu málsins í borgarráði samtals að 
fjárhæð 8.818 mkr og þá hefðu stofnframlög borgarinnar numið 1.058 mkr. Fyrirvarar ÍLS og 
„leiðréttingar á stofnvirði fela í sér að það er lækkað hjá Félagsbústöðum um 481 mkr og hjá 
Nauthólsvegi 83 um 111 mkr eins og nánar er fjallað um í minnisblaði fjármálastjóra. 

Borgarráð hefur samþykkt reglur um stofnframlög til kaupa eða byggingar á íbúðum fyrir 
fjölskyldur og einstaklinga sem eru undir tekju- og eignamörkunum samkvæmt 10. grein laga 
nr. 52/2016 um almennar íbúðir. Stofnframlögunum er ætlað að stuðla að því að í boði verði 
leiguíbúðir í Reykjavík á viðráðanlegu verði fyrir þá sem þurfa á því að halda, þ.m.t. fyrir 
námsmenn, ungt fólk, aldraða, fatlað fólk og fólk sem ekki er fært um að sjá sér fyrir húsnæði 
sökum félagslegra aðstæðna eða verulegs fjárhagsvanda.



Hlutverk matsnefndar er að fara yfir umsóknir um stofnframlög Reykjavíkurborgar og gera 
tillögu til borgarstjóra um afgreiðslu þeirra á grundvelli laga nr. 52/2016 um almennar íbúðir, 
reglugerðar nr. 555/2016 og reglna Reykjavíkurborgar um stofnframlög. 

Meðfylgjandi eru til kynningar drög að erindisbréfi matsnefndar vegna veitingu stofnframlaga 
árið 2017 lögð fram til kynningar.

Dagur B. Eggertsson

     

Hjálagt:
Minnisblað fjármálastjóra um niðurstöðu Íbúðalánasjóðs (ÍLS) vegna umsókna um stofnframlög og um 
auglýsingar eftir nýjum umsóknum um stofnframlög dags. 8. janúar 2017.
Drög að erindisbréfi matsnefndar vegna veitingu stofnframlaga árið 2017.

 Reykjavíkurborg 
Fjármálaskrifstofa 

 
 
 
 
Til borgarráðs 
Frá fjármálastjóra 

Efni: Úthlutanir ÍLS á stofnframlögum. Auglýst eftir umsóknum um stofnframlög vegna 2016. 
 

1. 

Með bréfi dags. 30. desember sl. tilkynnti Íbúðalánasjóður (ÍLS) að fallist hafi verið á umsóknir 

eftirtalinna aðila um stofnframlög ýmist að fullu eða að hluta og með skilyrðum: Almenna 

íbúðafélagið Bjarg hses, Félagsbústaðir ehf og Nauthólsvegur 83 hses. Ekki kemur fram í bréfum 

ÍLS hvernig farið er með umsókn Brynju Hússjóðs Öryrkjabandalagsins sem virðist ekki hafa 

fengið brautargengi. 

ÍLS gerir fyrirvara gangvart umsóknum Félagsbústaða vegna leiguíbúða fyrir fatlaða, bæði 

varðandi rými í sameign umfram 20% af einkarými hvers leigjanda og varðandi kostnað á 

fermetra umfram 30% af viðmiðum reglugerðar. Þannig er aðeins að litlu leyti fallist á 

rökstuðning Félagsbústaða fyrir háum byggingarkostnaði þessara búsetuúrræða og ekki er veitt 

framlag til byggingar starfsmannarýma og þjónusturýma, sem þó eru nauðsynlegt til að hægt sé 

að halda úti þeirri þjónustu sem veita þarf í búsetukjörnum af því tagi sem um ræðir.  Mikilvægt 

er að freista þess að fá þessa ákvörðun ÍLS endurskoðaða. Þá má nefna að ÍLS bendir á að félagið 

geti sótt um styrki vegna þessa til velferðarráðuneytis og innanríkisráðuneytis en æskilegast er 

að fá þetta leiðrétt hjá ÍLS. Að lokum má geta þess að ÍLS fellst hins vegar á 4% viðbótarframlag 

vegna áforma Félagsbústaða. 

ÍLS gerir einnig fyrirvara um kostnað við byggingu námsmannaíbúða hjá Nauthólsvegi 83 hses 

umfram hámarksviðmið reglugerðar. ÍLS fellst hins vegar á 4% viðbótarframlag vegna áforma 

Nauthólsvegar 83. 

Áætlað stofnvirði ofangreindra umsókna var við afgreiðslu málsins í borgarráði samtals að 

fjárhæð 8.818 mkr og þá hefðu stofnframlög borgarinnar numið 1.058 mkr. Ofangreindir 

fyrirvarar ÍLS og „leiðréttingar á stofnvirði fela í sér að það er lækkað hjá Félagsbústöðum um 

481 mkr og hjá Nauthólsvegi 83 um 111 mkr eins og sýnt er í meðfylgjandi töflu.   

2.  

Íbúðalánasjóður auglýsti 30. desember sl. umsóknarfrest vegna seinni úthlutunar stofnframlaga 

ársins 2016 til 31. janúar 2016 en þar mun átt við 31. janúar 2017. Er þetta gert þar sem ÍLS á 

enn eftir fjármuni af fjárheimildum 2016 vegna fjáraukalaga sem afgreidd voru skömmu fyrir jól 

2016. Heimildir borgarinnar til að veita stofnframlög á árinu 2016 miðuðu við 1.063 mkr sem var 

að mestu ráðstafað með samþykkt borgarráðs xx. nóvember 2016 eða 1.058 mkr. Miðað við 

úthlutanir ÍLS og ákvarðanir ÍLS um leiðrétt stofnvirði nema 12% stofnframlög borgarinnar um 

987 mkr. Þarna munar um 76 mkr. Fjárheimildir sveitarfélaga falla hins vegar niður á milli ára og 

ekki er hægt að afla nýrra fjárheimilda vegna ársins 2016 eftir að árið er liðið.  

Hins vegar er gert ráð fyrir 800 mkr stofnframlögum á árinu 2017 og á þeim grundvelli er hægt 

að auglýsa eftir umsóknum með umsóknarfresti til 31. janúar nk. Verði sú ákvörðun tekin er 

brýnt að kynna hana sem fyrst með opinberum hætti og setja laggir matsnefnd til að annast 

úrvinnslu umsókna og tillögugerð til borgarstjóra skv. reglum borgarinnar þar um.  

Í þessu sambandi er líka rétt að vekja athygli á að ÍLS mun síðan í vor auglýsa eftir umsóknum 

um stofnframlög vegna ársins 2017 en sjóðurinn hefur þar til úthlutunar 1,5 milljarð. Æskilegt er 

að Reykjavíkurborg sé einnig þá með fjármuni til úthlutunar. 

 

Birgir Björn Sigurjónsson, 

fjármálastjóri 

UMSÆKJANDI íbúðir áætl stofnvirði leiðrétt stofnvirði stofnframlag ÍLS viðbótarframlag ÍLS stofnframlag RVK stofnframlög

skv ÍLS 18% 4% 12% alls

Almenna íbúðafélagið Bjarg

    íbúðir fyrir tekjulága v/Móaveg 72 2.031.612.740 2.031.612.740 365.690.293 0 243.793.529 609.483.822

    íbúðir fyrir tekjulága v/Urðarbrunn 43 1.209.638.810 1.209.638.810 217.734.986 0 145.156.657 362.891.643

115 3.241.251.550 3.241.251.550 583.425.279 0 388.950.186 972.375.465

Félagsbústaðir

  félagslegt íbúðarhúsnæði 2016 12 349.672.000 339.309.083 61.075.635 13.572.363 40.717.090 115.365.088  **)

  íbúðir fyrir fatlaða -ÞorláksgeisliSambýli Þorláksgeisli 5 263.900.000 141.348.000 25.442.640 5.653.920 16.961.760 48.058.320  *)

  félagslegt íbúðarhúsnæði 2017 54 1.524.572.500 1.483.375.483 267.007.587 59.335.019 178.005.058 504.347.664  **)

  íbúðir fyrir fatlaða  - KambavaðSambýli Austurbrún-Kambavað 6 611.300.000 304.387.600 54.789.768 12.175.504 36.526.512 103.491.784  *)

77 2.749.444.500 2.268.420.166 408.315.630 90.736.807 272.210.420 771.262.856

Nauthólsvegur 83 hses

   Námsmannaíbúðir 112 2.827.246.785 2.716.099.459 488.897.903 108.643.978 325.931.935 923.473.816  **)

SAMTALS 304 8.817.942.835 8.225.771.175 1.480.638.811 199.380.785 987.092.541 2.667.112.137

*) ÍLS fel l s t aðeins  á  einkarými  fatlaðra  og 20% vegna sameiginlegra  rýma. Samþykkir 30% hærri  fermetrakostnað

 **) Íbúðaverð  íbúða sem eru yfi r kostnaðarmörkum lækkað hlutfa l l s lega m.v. s tærðarmörg reglugerðar

Matsnefnd vegna veitingu stofnframlaga árið 2017 
 
Ábyrgðarmaður: 
Borgarstjórinn í Reykjavík. 
 
Inngangur: 
Borgarráð hefur samþykkt reglur um stofnframlög til kaupa eða byggingar á íbúðum fyrir 
fjölskyldur og einstaklinga sem eru undir tekju- og eignamörkunum samkvæmt 10. grein laga 
nr. 52/2016 um almennar íbúðir. Stofnframlögunum er ætlað að stuðla að því að í boði verði 
leiguíbúðir í Reykjavík á viðráðanlegu verði fyrir þá sem þurfa á því að halda, þ.m.t. fyrir 
námsmenn, ungt fólk, aldraða, fatlað fólk og fólk sem ekki er fært um að sjá sér fyrir húsnæði 
sökum félagslegra aðstæðna eða verulegs fjárhagsvanda. 
 
Þeir sem geta sótt um stofnframlög eru húsnæðissjálfseignarstofnanir, lögaðilar sem eru 
alfarið í eigu Reykjavíkurborgar (Félagsbústaðir hf.) og þeir lögaðilar sem starfandi voru fyrir 
gildistöku laga um almennar íbúðir og uppfylla skilyrði laga til að fá lán frá Íbúðalánasjóði 
skv. þágildandi 37. gr. laga nr. 44/1998 um húsnæðismál. Um stofnframlögin gilda ákvæði 
laga nr. 52/2016 um almennar íbúðir, reglugerð nr. 555/2016 og nýsamþykktar reglur 
Reykjavíkurborgar um stofnframlög. 
 
Hlutverk matsnefndar: 
Að fara yfir umsóknir um stofnframlög Reykjavíkurborgar og gera tillögu til borgarstjóra um 
afgreiðslu þeirra á grundvelli laga nr. 52/2016 um almennar íbúðir, reglugerðar nr. 555/2016 
og reglna Reykjavíkurborgar um stofnframlög.  
 
Starfshópinn skipa:  
Birgir Björn Sigurjónsson, fjármálaskrifstofu (formaður) 
Harri Ormarsson, umhverfis- og skipulagssviði. 
Guðlaug S. Sigurðardóttir, skrifstofu eigna og atvinnuþróunar. 
Ellý A. Þorsteinsdóttir, velferðarsviði. 
 
Starfsmaður:  
Grétar Þór Jóhannsson, sérfræðingur á innkaupadeild fjármálaskrifstofu. 
 
Til ráðgjafar og samstarfs:  
Matsnefnd er heimilt að leita faglegrar ráðgjafar innan og utan borgarkerfisins..  
 
Starfstímabil: 
Matsnefnd starfi þar til borgarráð hefur afgreitt umsóknir til Reykjavíkurborgar um 
stofnframlög á árinu 2017. 

Reykjavík, [Dags.] 
 
 
 
 

Dagur B. Eggertsson 

